
Yasuu'a asarama tamuunwa malu da linguuyiini

% Yasuu'a wari da ishagaay dehaay linguumiya. Toon
toonaati har'i, asarama tamuunwa malu daawwa warib
yhayid, maloob maloob ikwaasiit suurooh linguumiya.
Sakaa iidneeb yhashee dehaay diigwati.

% Bareeyooh dehaay Yasuu'a,

«Uuwaak gwidaabu, laakiin ishagaamana shalika.
Toon tunaati dehaay uwaaki kina «<Oowaak
shagaamanaab dehaay linguumaa!> diina!

% Difna! Ani bareekna y'argina ikaraya bitik
t'iiteenayt afandiigehookna.

% Geebook araaraat baayaksaana! Kiis baayaksaana!
Gidh'aat baayaksaana! Usalal tak gaal han
baashoobaana!

% Shuumteeneeb oogaw hankaay «Salaam diina!

% Tysalaam areeyiini tak hooy timeerneek,
udeharaayuukna kantiim. Baahariiw tak eefiyeek,
udeharaayuukna dehookna it'agiir.

" Oogaw hooy fiinaana! T'ibariineeti hooy tamteena
gw'iteena! Ushagaamana t'ijraatooh astehaliini. Gaw
gaalnaay gaw weer beeti baabeena!

% Tumadiina shuumteenahoob, uudehay
gabbalamiiniyuukna, toona t'iiyiwneetookna tamaana!
% Oodehay oolhaab hooy mheelaana! «Ukwaasanaayt
had'aayi dawiltooknaatu» diina!

1% Laakiin haash shuumteenahoob, uudehay
biigabbalamiyuukna, ishaar'aayeeb fir'anaat,

! (Whaash tigidh'aateeyoon whii eefeeb han dehaay
nif'ana! Laakiin baraakna Ukwaasanaayt had'aayi
dawiltookna tikatiyeet toona kanna!» diina!

'2 Oont'a andihookna, Ukwaasanaayt hukwimiit
tooyiin Sadoomiit tushanha oon whaashiika daayiikaat
ikatiin.» Yasuu'a idi.

Tidhikwnal!

3 Malyaab Yasuu'a «Tidhikwna, Koorasinaay eefeen
uudehay! Beetsaydaayi hooy eefeen uudehay,
tim'uujisa hookna daayaant, baliit suur Tirooswa
Siidooniiwwa daayaant hookna daayaa tiiktiineek,
bateeh udehayuuh sh'iin aamaniin. Winneet gadabi
iyadna. tum'ageertoosna lawsi iyadna.

" Ukwaasanaayt whukwimiit tooyiin, Tirooswa
Siidooneebwa eefeen oodehayi gwirhaayeeka,
bareeyaakna igwirha akrakaab iiktiin iyadna.

> Batuuk Kafarnaahuumay! Tibreetee dehaay winneet
tageegaat iikta tindii? Abadan! Tun'eetiib tikwa
tindiyi.» idi.

1% Yasuu'a ikwiriyaatayeeh dehaay «Bareeyeekna
ibhali eemsiiw uudehay, aniib ibhali han eemsiiw.
Bareeyeekna ibhali baamaasiiw uudehay, aniib ibhali
han kiimaasiw. Aniib ibhali baamaasiiw uutak, aneeb
linguumiyaanaayi ibhali han kiimaasiw.» idi.

Y'asarama tamuunwa imalooyeet m'ageer

" |diigwatkina y'asarama tamuunwa imalu anfirha
y'agarna, «W'ankwanaay! Bariiyook oosmii aajin han
isnaakirnahoon.» idiin.

'® Yasuu'a «Oobliis tibreeteeh tubuuti kehii utalawiit
dhibee rhan.

¥ Ikwakwaraawwa itan‘alooyaawwa haay eetteena
akrir iiyiw hookna, masi kasseeh y'akrir y'ashooyee
dehaay iiyiw hookna, naat hookna kadaata.

0 Aajin isnaakiirnahooknayt eeneeb baa'afirhaana!
Laakiin ismaayaakna tibreeteeb katabayt toon
toonaatiib afirhaanal» idi.

Yasuu'a afirhiya

“! Been oodoor Aashuuk Itageega Yasuu'a madhadhti
itabna, Yasuu'a «Baabaa! Barook ahamid hooka,
toobuutwa teebreeti W'ankwana! Teen teena oodehay
w'afhamaab tikwibisaa, oodehay w'agim dehaay
lawista. Awooh, Baabaa, tuniyaatuuk bak akaay tiifi.»
idi.

%2 «Baabu naatka yhiheeb. W'oor aab ikatiyeeb tak
han kiikan, ubaaba nuun. Ubaaba aree aab ikatiyeeb
tak han Kkiikan, w'oor nuun. Laakiin w'oor oodehay
ubaaba aab ikatiyeeb sootiib harriiw, malyaab w'oor
han aab ikatiyeeb uudehay iktiin eeyadna.» idi,
Yasuu'a.

# |kwiriyaatayeeh dehaay nakamiyaayt «Libaabtaana,
aagw'ad toon beet baraakna rhiteeneet batooh rheen.
#* Andihookna, gwida nabiyaawwa gwida had'aawwa
baraakna rhiteeneetwa teemsiiwneet toona irhiti
akraab harwee, laakiin rhaab kiikeen, maasiwaab han
kiikeen.» idi.

# Muusaay whaggi kanaaniiga gaal yakiyaayt,
Yasuu'a naan indiyeeb iishbibee dehaay gaana
raatamiya. «Seednaay! Umidhhan udaayim amarriyee
dehaay naan adan'i?» idi.

?® Yasuu'a bariiyooh dehaay «Ooktaabiib naan
kataabtu? Baruuk aree een bareeh kak afhamtaa?» idi.
#/ Udiini tak «Uuktaab indi, <Ukwaasanaayook
W'eefeeb kasteeh tehooyteesookwa, kassooh
ugarooyiisookwa, kastooh tehiilaatiisookwa, kassooh
ugin‘iisookwa areeyaa! Malya ushawawook
ugarooyook areetiniyee toonaatiit areeyaa!> indi.» idi.
%6 Yasuu'a ootaki dehaay «Ibhaliiyaak sidkiiba, teen
teena sakaa! Umidhhan udaayim marriya.» idi.

%% Laakiin udiini tak ugarooyees minhis yhariw akaay,
«Aneeb ushawwu aabu?» idi.

% yasuu'a,

«Tak Oorshaliim Algudsee Ariihaay giigee, gwhara
hooy daayaaniit t'iibiriyi hooy isaalibna. Ithaab'aniit
tooyat idwilhoob, y'ishni giigiyaan.

%1 Beenhoob fagiiri usalal ookinaay hiireeriini eeya.
Uun ufagiiri ootak rhiinihoob, oodar ooraawi hooy
hasamiini.

%2 Oont'a weer tak Ukwaasanaay gawiib shagaamiini,
usalal ookina hiireeree eeya. Ootak rhiinihoob, uun
han usalal oodarooh ooraawi hasamiini.

% Laakiin Saamraayi iibaabi tak idwilhoob, been
ootak rhiinihoob, dehaay n'akw minaayiini,

% Dehaay Y'iinika, saliitwa, haabwa utakiit adal'iiti
dehaay dan'iit mheeliini. Malya ootak umeekooh
is'amt fiinanaayti gaw haay iibi. Been tooy daayiib
iweer.

% Oomb'i ooraaw tifiinanaayti gawi kina maloob diiti
mhallaga iniiwka <Oon ootak daayiib weera! Aan
imhallaga biimhayneek, ani at'agiirhoob ikwaas hook
andi» idi.

% Yasuu'a udiini taki dehaay «Een bareeh eemhay,
aaw oon ootak igwhara isaalibneeb sidki shawwoosu?
Aaw dehook tan'i, barook?» idi.

%" Udiini tak «Uutak dehaay in'akw manaayiini,
barooh sidki shawwoosu.» idi. Yasuu'a «Difa, oon
barooh t'iiteeb sakaal!» idi.

Miryamwa Maartaabwa

% W'ankwanaawwa ikwiriyaatayeehwa iibaabee
dhiwaab galnee dehaay eeyaan. Been tooy
iktimnahoob, takat Maarta iidneet ugawiyooh tehadar.
% Maarta kwaat Miryam iidneet tiibri. Miryam
Yasuu'ii suurii tis'at ibhaliiyeeh tisniikar.

“ Laakiin Maarta ushanha hadooh dehaay guudiya.
Aakhir, Yasuu'a tibaayt, «W'ankwanaay! Tukwaatu
ushanhiib ood'i t'ish hoosi giigta. Batooh sooyaat
«Shagaamii» diya!» tidi.

*! Yasuu'a «Maarta! Maarta! Batook gwidaanaawwa
gwida shanhaawwa ugin‘iyook hooy eefeen.

* Laakiin gaana kassuuh uudehay dehaay shanhaayt
ibariineet teefi. Miryam tiniineet toona tak hooy
Kiiyhi.» Yasuu'a idi.



